
Pêl-droed Cerdded Abercynon
Dechreuodd Clwb Pêl-droed Cerdded Abercynon ag ond tua 13 o chwaraewyr.
Chwe blynedd yn ddiweddarach, mae gyda nhw 45 o chwaraewyr yn hyfforddi
ddwywaith yr wythnos. Mae'r chwaraewyr yn amrywio mewn oedran, gyda'r
hynaf yn 76 oed! Mae pawb yn cael croeso mawr waeth beth yw eu gallu, ond yn
rhyfeddol, mae rhai wedi mynd yn eu blaenau i chwarae dros Gymru mewn
twrnameintiau rhyngwladol. Mae chwarae pêl-droed cerdded wedi rhoi bywyd
newydd i rai o'r chwaraewyr, gyda rhai ohonyn nhw'n chwarae gyda neu yn
erbyn pobl a welon nhw ddiwethaf 30 i 40 mlynedd yn ôl.

Mae gyda'r clwb ddau dîm yng
Nghynghrair Cenedlaethol Ffederasiwn
Pêl-droed Cerdded Cymru. Eleni,
gorffennodd y Tîm Dros 60 oed yn ail yng
nghynghrair De Cymru, gan fethu allan ar
y teitl o drwch blewyn o ganlyniad i
wahaniaeth goliau (1 gôl). Byddan nhw
nawr yn chwarae yn y gemau ail gyfle er
mwyn penderfynu ar bencampwyr
Cymru. Mae'r Tîm Dros 70 oed ar ben y
tabl ar hyn o bryd. 


